PROGETU

NOMENE 

DE SU PROGETU        “Impreo s’allega mia po imparari is allegas de su mundu…”               

___________________________________


PROGETU  NOU  


PROGETU PO UN  ANNU                                                                                                                                                                     PROGETTO PO PRUS ANNUS   


SU  PROGETU EST STETIU ASSENTAU IN SU  PIANU  DE S’OFFERTA FORMATIVA                        CHEI                                                              NONO


SU PROGETU FAI PARTI DE IS ATIVIDADIS DE SU  CURRICULUM                                            CHEI                                                       NONO

APARTENENTZIA A   LOGU A CANTU S’APLICANT  IS DISPOSITZIONES DE CUSPETU DE IS MINORANTZIAS LINGUISTIGAS STORICAS, ARREMONADAS IN 

IN SA LE’ 482/99 (DELIBERA PROVINCIALI)                                                                                                                                                 CHEI                            NONO

SOCIEDADI/TRABALLU IN ARRETZA CUN ATRAS ISCOLAS

- ISCOLA CUMPRENSIVA DE IRBONO   - ISCOLA CAPUFILA

1. ISCOLA CUMPRENSIVA DE LANUSE’

2. ISCOLA CUMPRENSIVA  DE ARTZANA

SESTU DE SU PROGETU






Metodologias e tennicas:

· Arregorta de datus de is cumpetentzias de su sardu  in donnia classi de is tres ordinis de  iscola;

· Circari s’agiudu de sa comunidadi trubandu-de-dda in su ite fairi;

· Registratzione de donnia particularidadi de sa bariedadi propria;

	SUSTANSIA
	ISCOLA DE S’INFANTZIA – PRIMARIA


	ISCOLA MEDIA

	ISCHEMAS PSICOLINGUISTICUS


	Ischemas de memoria - Strutturas automatizadas

Iscambius dialogicus. Giogos  e riflessiones linguisticas
	Riflessione  metalinguistica

Competentzia comunicativa

	ISCHEMAS PEDAGOGICUS


	Scoberta  de s’identidadi primaria
	Scoberta de s’identidadi natzionali

	USUS TESTUALIS E PRAGMATICUS


	Contestualizaus genericamente (faulas, cordulas, cantilenas, contos, istorias…)

Microtestos de diversu tipu. 
	Contestualizaus specificatamente

Schedas culturalis in chistiones diferentes po arregionari de argumentos de  istoria e cultura sarda. 

	MEZZOS
	Oralidadi   Primaria – infantzia

Oralidadi e scritura – is. primaria


	Oralidadi e scritura po afortiari sa norma ortografica.

	TENNICAS DIDATTICAS


	Usu veicolari del sa Limba, segundu s’allega locali,  in s’imparu.
	Usu de s’allega  locali. 

Connoscentzia de is  principalis bariedadis regionalis. 

	ISCIENTZIAS E CHISTIONES

(Connoscensias storicas-culturalis)
	Storia locali (storia, biginaus, costumansias, logos…)

Antropologia locali (sa bestentzia, sa domu, sa bidda,   sa femina sarda, usansias …) 

Storia regional  riferia a sa  storia natzionali (in is urtimas classis de s’iscola primaria)
	Storia regionali/italiana (sa romanizzazione de sa Sardinnia, S. medievali e moderna)

Storia regionali cun riferimentu a sa storia Europea, in sa classi tertza ( Influssus catalanus e ispagnolos)

 Antropologia regionali/italiana. (su pastoralismu in Sardinnia  e in Italia;  su banditismu…)

	SETORES 
	IS. primaria - Fonetica/grafia

Imparu de sa regula ortografica

Morfosintassi (categorias de fundamentu, tratti distintivi: singolari e plurali (unu solu – prus de unu), persona, aggettivu e verbu  postu a infatu…)
	Categorias a cunfrontu.

	LESSICU
	Fundamentali (campus semanticus elementaris; unidadis de massima frecuentzia)
	Centrali (Campus semanticus prus aprofondius; unidadis de frecuentzia media).

Microdifoeddariu de foeddos seberaus in is campus semanticus elaboraus cun: 

definitziones facilis ma naràdas giustas in sardu, cuntestos minimus po sa comprensione lestra de is foeddos, geosinonimus po sa sterria  de is  schedas culturalis.




FORMATZIONE 

· GETU PO PORTARI AINNANTI SU CURSU:

S’est pensau de  fairi  unu cursu dividìu in dus truncones de 25 oras peromini, in totu  50 oras, tratandu sa chistione de  “Tennicas didaticas e aplicatzione  pratiga de s’insegnamentu de sa Limba Sarda in totu is tres iscolas”,  articulau in:

· Tennicas didaticas e Psicolinguistica

· Oralidadi e scritura

· Sociolinguistica 

· Tipus e tennicas de produsiri.

Sa metodologia at a esse  laboratoriali, cun sa possibilidadi de  discutiri su ci si proponet,  de ddu sperimentari e dde ddu impreari a lestru. 

Ant a spiegari in su corso peri professores iscipius de  pedagogia, didattica de sa Limba  e Linguistas, chistiones de su bilinguismu, in totu po 20 oras.

Sa formazione at a ponnere in mesu peri, in modos diferentes, is impiegaus de is’ofissius de s’iscola  is bidellos e peri is familias de is iscolanus, cun s’agiudu de professores de linguistica sarda e cun is ofissius de sa provincia e de sa regione incarriaus de s’ocupari de sa chistione de s’impreu de su Sardu in s’Amministratzione.

· PERSONAS CI ANT A FAIRI FORMAZIONE: 
· DIRIGENTES                                     N.3 

· MAISTRUS                                         N. 50

· IMPIEGAUS IN IS                             N. 8
OFISSIUS DE S’ISCOLA

· AUSILIARIUS                                    N. 13




SUCIU DE SA PENSADA





Sa pensada ci est a fundamentu de s’arriolu  nd’est bessia de is arregionamentos ci is maistrus de iscola ant fatu in pissu de sa chistione de eite ndi fairi de su sardu  in s’imparu de s’italianu e de is atras allegas, ci est giustu a dd’impreari, ci est beru ca agiudat a cumprendere e a subennere e ci serbit a afortiari is piciocheddos.


S’idea est de fairi imparari su sardu in iscola comente a totu is atras iscentzias, e, duncas, de ddu impreari non solu po chistionari ma peri po is atrus imparus, non solu po nos-i creereus de  prus comente ‘e populu, dona-ndu croba a sa cultura nostra, ma peri po donari a su  Sardu su propriu bantidu de is atras allegas. 


Su esser-eus tres iscolas paris at acunfairi, in sa mellus manera,  s’arrenescia de su traballu po donnia ordini de iscola  





Sa pensada est dividìa in tres fainas:





SA DE UNA FAINA   A cumenciu


Una circa, tra is maistrus de iscola e totus is atrus ci ddu-e traballant,  de cini iscit allegari in sardu e podet agiudari a ddu imparari.  


Una pregunta po cumprendere comente ant imparau a allegari is piciocheddos, comente allegant tra issus is parentes insoro, ci, candu e cun cini, allegant in sardu, s’importantzia ci si donat a su Sardu…  po podere donari mellus fundamentu a su traballu ci  bolet fairi s’iscola.


Abrontari e asseliari is traballus de fairi cun is piciocheddos, ci serbant po ddis imparari s’allega e is iscentzias, e ci siant cunfaus a s’edadi. Apustis ci ddus ant provaus, ci serbit, ddus torrant  a asseliari cussus maistrus ci  ddus ant sestaus. 


Formatzione cun s’agiudu de gente iscipia de linguistica e de didattica de is Limbas.


Atopos cun is babus e is mamas  e cun sa bidda po afortiari s’imparu de s’iscola e decidiri sa manu de agiudu ci donniunu podet e depet donari (atobius e seminarius a riguardu de  is chistiones de sa Limba e de is Les ci dda cuspetant; ammostros de librus e iscritus imprentaus in atras allegas de minorantzias …).












































SA DE DUAS FAINAS  





Asseliu de totu su ci ses fatu ainnanti.





S’iscopu est cussu, peri inoe, de impreari in sa mellus manera su ci ses fatu ainnanti,  mirandu a tres cosas:





S’abrontu de s’imparu de su sardu in is classis de is tres iscolas;


Passari, pagu a sa bia, de cumprendere s’allega a dd’allegari e a dda ‘scriri, donandu semper prus allansu a su sardu e a fairi imparari semper prus foeddos.


Isciri pensari in sardu, e furriari in sardu,  donnia arracia de imparu..





S’at a fairi imparari su sardu a is piciocheddos allegandu-de-ddu e ponendo conca in is arregulas de sa Limba, paris a su studiu de sa cultura nostra e de su ci seus oe-ndì


S’at a lompere fincias a candu in donnia classi de donnia iscola no ddu at a esse a solumancu unu maistru ci imparit su sardu e in sardu.





SA DE TRES FAINAS 





S’at affortiari su Sardu impreandu-de-ddu peri in is imparus de is atras materias, sestandu po donnia iscentzia (Limba e cultura, storia, geografia, scienze, matematica…) argumentos e chistiones de discutiri.


Peri in custa faina s’at a passari, pagu a sa bia,  de unas cantu unidadis  a prus. 














FUNDAMENTU DE SA PENSADA                                                                                                                                                               





Beneficiarius  ci  godint po primu de su  progetu ant a esse is iscolanus de is tres iscolas 


Atrus Beneficiarius ci s’ant a ponnere in mesu , cun su ci s’at a fairi a cumenciu, ant a esse is familias  e totu sa comunidadi sollecitada a donari una manu de agiudu po fairi in modu ci is piciocheddos intendant allegari su sardu e po si ddus fairi ci no atru cumprendere e, a coa, donari cumpetentzias culturalis e linguistigas a s’iscola.





Is necessidadis  de is beneficiarius, si funt cumprendias cun:  


Una pregunta a campione de niube arrisurtat ca casi totus is babus e is mamas de is piciocheddos funt sardofonos, ma ca su 90%, ci ant fatu solu s’iscola media, allegat cun is figius prus che totu in italianu. 


Duncas, babus e mamas ci iscint allegari bene su sardu ma non s’italianu e ci po cussu e totu iant a podere donari a is figius imparus mellus ci cun issus iant a esse allegau in s’allega ci iscint prus


S’annodiu de is maistrus de su getu ci tenent  is iscolanus de  impreari s’italianu  allegandu e iscriendo, ci arresurtat medas bias allegau mali e iscritu peus, po mores de s’italianu irballiau ci ant imparau in domu insoro.


Una pregunta fata  tra is iscolanus e is familias, po cumprendere eite ndi pensànt de s’imparu de su sardu e in sardu in iscola e ci boliant agiudari s’iscola po difendere e arenforsari sa Limba sarda. 


Su 97% de is interpellaus, tra is babus e is mamas, e s’80% de is iscolanus,  furint de acordiu a ponnere su sardu in iscola in mesu a is atras materias e peri comente allega po imparari is atras materias, poite creiant in su fatu ca esse maeres de duas Limbas est un’errichesa e unu cuspetu po sa cultura de su populu sardu.





Is annodius e is preguntas ant fatu a cumprendere ca is cumpetentzias in s’allega infruint in su rendimentu in iscola e in sa possibilidadi de imparari de prus o prus pagu, ma arresurtat peri sa timòria de no isciri prus ecini seus, de non tennere prus arraigiinis ci nos-i poderent e de no esse prus nemos.





Is necessidadis prus pressisas ci funt stetias annodiadas funt:  


Sighiri a arrimari su ci seus e is prendas  ci teneus:


Su bisongiu de intregari a sa scola s’imparu de su sardu e in sardu, po afrontari, cun prus  seguresa e mellus, su ligiri e su scriri  e esse prus capassus a pensari e a arregionari. 


Cun s’acossu de su sardu e  cun s’esse capassus a pensari peri in sardu, is iscolanus ant a podere imparari mellus peri s’italianu (e is atras allegas) e fairi arregionamentos semper prus imboddicaus in totu is iscentzias.

















































































































		














 








FINIS DE SU PROGETU: 





  


Fai cumprendere s’importantzia de sa Limba e de sa cultura sarda  comente fundamentu de identidadi.





Torrari a allegari comente a is mannois po arrenforsari su  s’intendere tot’unu cun su logu a cantu si bivit.





Donari valore a su ci seus po andari prus segurus in su mundu, acostiandu-nos-ì a is atrus cun arrespetu  .





Fairi nasci su disigiu de connoscere prus Limbas  po disporre de is aderessos ci serbint po cumprendere a is atrus e po nos-i fairi cumprendere.





Donari valore a su ci isceus e isceus fairi po crescere mellus comente  personas e po imparari a arregionari e a nos-i cunfrontari cun culturas e gente diversas de noso. 











RISULTAUS





Is Risultaus ci s’ispetant  faendo su progetu e a sa concruia funt:





Bennere a isciri  cali est s’istau de is cumpetentzias linguisticas.   


Annodiai unu ‘etu mellus in cini imparat e in cini fait imparari.


Cumpetentzias teoricas e metodologicas


Cunsideriu po sa cultura e sa limba sarda


Isciri allegari in sa manera prus addata in situatziones diferentes. 


Millioria in s’offerta de imparu de s’iscola


Cuberari  materialis brontos a impreari in donnia classi de donnia iscola.





Is cumpetentzias in s’allega, s’ant a misurari a basi de  su ci is piciocheddos isciant ainnanti de cumenciari, de sa classi e de s’iscola ci frecuentant, cun is foeddos ci connoscent apusti de s’imparu, cun su ci cumprendent, su ci funt capassus de pensari, narriri  e iscriri segundu is arregulas de s’ortografia (po is urtimas classis de s’iscola elementari e media) e segundu su ci est inditau in sa tabella  sighente.





Is mezos ci s’ant a impreari  ant a dipendere  de sa faina (modos po ligiri su ci s’arregollit cun is preguntas e is annodius, registratziones audio e video, Internet, CD-Rom, librus, materialis e giogos de didattica …) 





Is risultaus ant a esse impreaus po donari de ite pensari e po sestari un’iscola mellus, ci siat de modellu peri po is atras iscolas.


S’esperientzia fata cun s’arretza at a podere sebiri a sa comunidadi de ricerca didattica-educativa comente istudiu e a is Politigus, donandu su contributu po una politca iscolastica e linguistica addata. 








CUMPUDA E PERITZIA





Sa peritzia de su ci ses fatu e de is risultaus otentos s’at a fairi abrontandu  provas in is classis de passagiu de un’iscola a s’atra (1^ elementari – 1^ media) e provas  de verifica abrontadas a innanti.





Sa verifica de s’andamentu de s’imparu de su sardu s’at a fairi osservandu sighitivamente is iscolanus. Medas de is atividadis fatas in iscola cun is piciocheddos ant a serbiri po inditari  sa cumpetentzia de sa Limba e ci nd’ant cumprendiu is regulas.





S’at a pompiari peri ci su traballu ci at fatu s’iscola est serbiu a donari, in is biddas, importantzia a sa Limba sarda e a dda impreari paris cun s’italianu (inditandu, bilingue, is biginaus e is caminus, sa segnaletica, is butegas e su ci si ddue bendet, in is ofissius…)








DISSEMINATZIONE





Po fairi isciri su ci ses fatu s’at abrontari unu giassu in Internet ci siat unicu in sa provincia,  a cantu arregollere esperientzias e totu su ci s’est produsiu riguardu a sa chistione de sa tutela e su rinforsu de is allegas de is minorantzias linguisticas. 


Ammostrari su ci ses fatu at a sebiri po fairi una arretza de iscolas ci impreant mezos gualis e decidius paris in sa pratica de s’imparu de su Sardu.


Su scopu at a esse peri de  s’isciri de pari in pari, de  documentari e arregollere totu is datus e is esperientzias ci,  traballandu donniunu po contu suu,  siant esse perdias e non siant esse possias impreari in su mellus modu.

